
weda astawa, antyan tustaning citanira, lwir kagunturaning sanjiwani 

3. yan pangidep, sumusup tkeng antahredaya, tangeh yan angajar-aken, pira ta kunang lawasnya, mwah sira mpu kamareka amasan-gana yoga, angranasika angarepaken kundaghni, dumudu 

4. dumaning kunda, mrik sumarwanginya tnus tkeng paramacintya geger sawateking widyadara widyadari mwang sawateking dewa dewatha, resi gana rengreng tekang nabastala, saha subha nimita. 

b. 1. umijil bhatara sanghyang paramacintya, sakeng awang, adulur puspawarsa, hana wakya, kamareka, tuhu kita mpu kulawangsa, tan poma tguhing smadhinta, hana paweh bhatara ing kita 

2. siksaning tirtha kamandalu, banyu pawira,nga, iti aksaranya tari-makna, nging ajawera mwang cawuh, singitakna ring hredayania, wusing mangka antarlina bhatara, angastungkara sang mpu ka-mareka, 

3 .tansah adulur pangalpika, mangkana katattwanira kadi alambah-ambah sukaning manahira, sang mpu kamareka kaya karestyaning tlenging udadi, mangka yan sinangsiptan //0// Tucapa 

4. watekeng warapsari,nga, ingaranan pwa dadari kuning. kinwan de bhatanndra, mareng ampurhyan8 an maka jatukarmanra mpu kamareka, saprapta nireng gwasong, tuminghal de sira mpu ka-mareka, 

32a. 1. wawang sinwaghatan ta sira, kawwanganya mwang prayojanan apa ta Iwirnya, duh ta sira sang kadi hyang ning armawa saking ndi ta sira dateng marangke, maring suket, mwang syapa dwidasa namanta, mwang 

2. kawwanganta, syapa kang rama renanta, kaya asmurudita, yan kapina yogya, warah hulun dugaduga, sumawur sang wawu prapta, pungku hulun wateking warapsari, mareng indraloka, sumawur sang atapa 

3. aparan prayojananta, datengeng pwang hulun ngke, mwah sumawur sang tinanyanan, sadnya mpungku tan waneh pwang hulun amurang murang palaku, mahaseng bali rajya, angulatana tirtha pawitra, kunang 

4. apan hana katon teja maya, ingke awor kukus, pilih hanandaken ya hetuning pinaka hulun dateng marangke, sumawur mwang sang

